
Pekeliling ini dikeluarkan untuk menasihati Pentadbir Tanah mengenai kehendak-kehendak 
seksyen 426A Kanun Tanah Negara supaya kad kuasa ditunjukkan oleh Pendaftar, Pentadbir 
Tanah atau Penolong Pegawai Tanah atau seseorang pegawai yang diberi kuasa apabila 
mereka membuat tangkapan atau merampas kereta, traktor atau alat-alat pertanian 
berkaitan dengan kesalahan pendudukan secara haram di tanah Kerajaan, tanah rizab atau 
tanah lombong atau berkaitan dengan pengeluaran atau pemindahan bahan batuan. 

2. Subseksyen 426A(2) Kanun Tanah Negara memperuntukkan bahawa apabila Pendaftar, 
Pentadbir Tanah atau Penolong Pegawai Tanah menjalankan tugasnya untuk membuat 
tangkapan, merampas atau memindah di bawah subseksyen 426A(1), mereka hendaklah 
menyatakan jawatan mereka dan menunjukkan kad kuasa yang ditetapkan oleh Pihak 
Berkuasa Negeri untuk diperhatikan oleh orang yang akan diambil tindakan di bawah 
seksyen-seksyen 425 dan 426 Kanun Tanah Negara 1965. 

3. Subseksyen 426A(2) juga menghendaki bahawa kad kuasa mestilah ditetapkan oleh 
Pihak Berkuasa Negeri, iaitu melalui Kaedah-Kaedah Tanah Negeri yang mengandungi 
peruntukan mengenai perkara ini. 

